
ش������ەهرام عەلیدی بەم دواییە 
كاری وێنەگرتنی كورتە فلیمی 
تەواوكرد  ئاو"ی  "بیرەوەرییەكانی 
كە ل������ە چوار بەش )ئیپس������ۆد( 
بەش������ەو  ل������ە هەر  پێكهات������ووە، 
دیمانەیەكی تایبەتی لەخۆگرتووە 
و كاتێ������ك ئەم چوار بەش������ە یەك 
دەگ������رن دەبن بە ی������ەك چیرۆك، 
عەلی������دی دەڵێ������ت "بنەڕەتی ئەم 
فیلمە لەسەر ئاوە، وەكو كوردێك 
كاریگ������ەری ئ������ەو جوگرافیا و 
بیروباوەڕەی دایكم لەسەر هەبووە، 
بۆیە بیروباوەڕێكی تایبەتم لەسەر 

ئاو هەیە".
دیمەنەكان������ی ئ������ەم فیلمە بەم 
دیمەنی  پێدەكات،  دەست  شێوەیە 
یەكەم )كاس������ەی ئاو(، دیمەنی 
دیمەنی  ئ������او(،  )حەوزی  دووەم 
س������ێیەم )گۆمی ئاو( و دیمەنی 
زیات������ر  و  )زەریا(ی������ە  چ������وارەم 
لەس������ەر  رووناكی  كاریگ������ەری 
ئاو بەدەردەكەوێ������ت و ئەزموونی 
ش������ێوەكاری تیادا بەدەردەكەوێت، 
ش������ەهرام عەلی������دی ك������ە خۆی 
خوێندن������ی لە ب������واری هونەری 
شێوەكاری تەواوكردووە لەم بارەیەوە 
دەڵێت "ئەزموونی شێوەكاری خۆم 
وەكو شێوەكارێك بە شێوەیەكی زۆر 
تایبەتی هێناوەتە ناو ئەو فیلمە، 
ریتمی فیلمەكە خاوە ئەمەش بۆ 
ئەوەی تەنها حەس������انەوە و بینین 
بێت بۆ چاوی بینەر و ماندووی 

نەكات".
لە هەرچوار بەشی فیلمەكەدا 
بیرەوەرییەكی تێدایە كە وێناكردن 
و وێنەكێش������انە، دەرهێنەر ئاماژە 
ب������ەوە دەكات كە كاتێك هەرچوار 
بەیەك  ش������ەوێكدا  لە  بەش������ەكە 
دەگەن هەریەكەو چیرۆكی خۆی 
دەگێڕێتەوە و ئەو شەوە بەیەكەوە 
رەنگدان������ەوە  و  دەیانبەس������تێتەوە 
كاتدا  لە  رەن������گ  كاریگەری  و 

ل����ەرێگەی خ������ۆر ب������ە ئ���������او دەبەس���������تێتەوە.
س������ینەماكاری رۆژهەڵاتی كوردستان لەم فیلمەدا زیاتر كاری 
لەسەر وێنە كردووە نەك دیالۆگ، لەم باریەوە دەڵێت : لە فیلمەكانی 
دیكەم گفتوگۆ هەب������ووە و چیرۆكەكە زۆر زەق و یەكپارچە بووە 
و دراماك������ە بێ پچڕانەوە بووە، ریتمەك������ەی وەكو ئەم فیلمە خاو 
نەبوونە، بەر لەوەی فیلمەكەم دەست پێ بكەم دژایەتییەكی ریتمیم 

كرد بۆ ئ������ەوەی ئەزموونێكی وا 
ئەنجام بدەم".

ش������ەهرام عەلیدی لە كاتێكدا 
ك������ە خەریكی فیلمێكە لەس������ەر 
ئەنفال بەن������اوی "دەنگی ئەنفال" 
ئەم فیلمەشی سازكرد، دەربارەی 
ئەمەش دەڵێت :ماوەی سێ ساڵە 
)دەنگی  فیلمی  من خەریك������ی 
ئەنفال(م، بەڵام لەم هاتووچووە و 
وردەكارییەی كە دەبێت لەسەر ئەم 
فیلمە بكرێت، بۆ تایبەت كردنی 
پێویس������تە ئەزموونێكی  پرۆژەكە 
ترت هەبێت، ئەو ئەزموونەش لە 

خزمەتی ئەو فیلمەیە".
"بیرەوەرییەكانی  فیلمی  كورتە 
ئاو" ئێسس������تا موزیك و دیزاینی 

دەنگی لە ئێران بۆ دادەنرێت.
فیلم������ی  كورت������ە  س������تافی 
نووسەری  ئاو":  "بیرەوەرییەكانی 
س������یناریۆ، دەرهێن������ەر، دیزاینەر 
و مۆنتێ������ر "ش������ەهرام عەلیدی"، 
بەڕێوەب������ەری وێنەگرتن "هومەن 
بێهمەنێ������ش"، یاریدەدەری وێنەگر 
"می������اد  و  رای������گا"  "رووزبێ������ە 
هەڵگر  دەن������گ  ئۆردوب������ادی"، 
دەنگدانەر  ئابگوون"،  "ئەس������غەر 
"محەمەد رەزا دڵپاك"، یاریدەدەری 
دەرهێنەر و بەرنامەدارێژ "سامان 
تەفرێشی"، وێنەگری فۆتۆگراف 
"رووزبێە رایگا"، شوێنی وێنەگرتن 
"وشكایی تەبرێز، باكووری ئێران"، 
ئەكتەرەكان چەندین ئەكتەری ئەو 
شوێنانەی كە وێنەی فیلمەكەی 
لێ گیراوە، بەرهەمهێنەر "شەهرام 
عەلیدی" و "ناوەندی پەرەپێدانی 
و  دیكۆمێنت������ی  س������ینەمای 
ئەزموونی ئێ������ران، ماوەی فیلم: 

12 خولەك.
شەهرام عەلیدی ساڵی 1971 
لە ش������اری س������نەی رۆژهەڵاتی 
دایكب������وووە،  ل������ە  كوردس������تان 
ش������ێوەكاری  بەش������ی  دەرچووی 
كۆلێ������ژی هونەر جوانەكانە لە زانكۆی ت������اران، لە هەمان كۆلێژ 
ماس������تەری لە سینەما بەدەست هێناوە. ئێستا ئەندامی كۆمیتەی 
پەیوەندییەكانی نێونەتەوەیی ئەنجوومەنی س������ینەماكارانی لاوی 
وڵاتی ئێرانە، خ��������اوەنی چ�����ەن������دین كورتە ف���یلمی سینەمایی و 
دیكۆمێنتییە و چەند خەڵاتێكیشی لە فیلمەكانی بەدەستهێناوە.

شەهرام عەلیدی 
لە ئەزموونێكی 

نوێدا كورتە فیلمی 
"بیرەوەرییەكانی 
ئاوا"ی بێ دیالۆگ 

سازكرد

 )شەهرام عەلیدی( 
دەرهێنەری سینەمایی 
رۆژهەڵاتی كوردستان، 
لە نوێترین ئەزموونی 
سینەمایی خۆیدا، كورتە 
فیلمی "بیرەوەرییەكانی 
ئاوی"ی سازكرد و ئەم 
فیلمە گفتوگۆ لەخۆ 
ناگرێت و تیایدا باس لە ئاو 

دەكات.

ئا: پەسار فایەق

یەكبوون جڤاك:

حـــــەز دەكـــەم 
لەسەر تەختەی شانۆ بمرم

دیمانە: فایلی هونەری

 یەكبوون خاوەن 
بەهرەیەكی هونەری 
بێ سنوورە هەروەك 

خۆشەویستی بۆ هونەر 
و گۆرانی، خوشەویستی 

وڵات هەمیشە هزر و 
خەیاڵی داگیركردووە، 

ئەو لە ئیستانبوڵ دەژی، 
وەك خۆی دەڵێ زەمانێك 

پێی وابوو كە بە هیچ 
شێوەیەك ناتوانێت لەو 

شارە واتە ئیستانبوڵ دوور 
بكەوێتەوە، بەڵام دواتر بۆی 
دەركەوت كە خۆشەویستی 
كوردستان لە دڵی ئەودا 
چەكەرەی كردووە، بەر 
لە 17ساڵ ملی داوەتە 
كاری هونەری و ئێستا 
خۆی بۆ بەرهەمێكی 
نوێ بڵاو دەكاتەوە كە 
ژمارەیەك گۆرانی لە 

خۆ دەگرێت، یەكبوون بۆ 
ئاهەنگی سەری ساڵ 
لەكوردستانی ئازادبوو، 
بۆیە لە دەرفەتێكدا ئەم 
گفتوگۆیەمان لەگەڵیدا 

سازكرد.

* لە دروستكردنی ئەلبوومە نوێكەتدا بەناوی )كەژێ( چۆن توانیت 
ئەو )12( تراكە هەڵبژێریت؟

- من توانیم لەنێو نزیكەی)600-700(گۆرانیدا ئەو)12(گۆرانییە 
هەڵبژێرم، بەپێی ستایل و بازاڕی گۆرانی و مۆزیكی كوردی.

* بۆچی لەنێو ئەلبوومە تازەكەتدا كەمتر ش������وێنت داوەتەوە ش������عر 
و گۆرانیی������ە تایبەتیەكانی خۆت، تەنی������ا گۆرانی)گوڵی+نكارم(هی 

خۆتن؟
- م������ن چەن������د گۆرانییەكی دیكەی تایبەت بەخۆم������م هەیە كە لە 
ئەلبوومەكەدا كارم لەس������ەر نەكردوون، لەبەرئ������ەوەی من دەمەوێت زیاتر 
گرنگی بە گۆرانییە فۆلكلۆر و گەلەرییەكانیش بدەم و س������ەر لە نوێ 
رۆحی������ان بە بەردا بكەمەوە. س������ەبارەت بەو دوو گۆرانییەی خۆش������م، 
هۆكارەكەی بۆ ئەوە دەگەڕێتەوە كە دوو گۆرانییە تەماس������ێكی رۆحیم 

لەگەڵیاندا هەیە، بۆیە لە ئەلبوومەكە شوێنم بۆ كردوونەتەوە.
* چ������ۆن ب������ەراوردی نێ������وان ه������ەردوو ئەلبوومەكەت)نیروان������ان( 

و)كەژێ(دەكەیت؟
- لەباری تەكنیكیەوە ئاڵوگۆڕێكی گەورە بەسەر ئەلبوومی دووەمم 
داهاتووە، لەبەرئەوەی بەرهەمی)كەژێ( زۆر پێشكەوتووترە لەبەرهەمی 
س������ەرەتام، چونكە بەشێوەیەكی سیستماتیك كارم لەسەر كردووە و دوای 
چەند س������اڵێكی دیكەش دیس������انەوە دەتوانم گوێ لەو ئەلبوومەم بگرم، 

چونكە بەرهەمێكی نەمرە.
* كێ لەو ئەلبوومە كۆمەكی كردیت؟

- من شانسم هەبوو كە لە ئیستانبوڵ لە دایك بووم و گەورە بووم لەبەر 
ئەوە لەڕێی ئیستانبوڵەوە توانیم پەیوەندییەكی فراوان لەگەڵ مۆزیكڤان 
و هونەرمەندان و كۆمپانیاكان دروس������ت بكەم من ماوەی)17(ساڵە، هەر 

لە تەمەنی منداڵیەوە لەنێو مۆزیك و گۆرانی كوردیدا كار دەكەم.
* تۆ لە ساڵی1979لە ئیستانبوڵ لەدایك بوویت، بنەماڵەكەتان چۆن 

روویان لە ئیستانبوڵ كردووە و جێنشین بوونە؟
- ئێم������ە بەڕەچەڵەك خەڵكی)مێردین(ین، دوای ئەوەی دایك و باوكم 
زەواجی������ان كردووە، هاتوونەتە ئیس������تانبوڵ بۆ ماوەی)35(س������اڵ لەوێ 

ماونەتەوە.
* ئیستانبوڵ وەكو پایتەختێكی كولتووری لە توركیا و رۆژهەڵاتی 
ناوین بۆ هەر هونەرمەندێك شوناس������ێكی تایبەتە، ئایا ئیستانبوڵ چی 

بەتۆ بەخشی؟
- ئیس������تانبوڵی بوون، پێویستی بە ڕایكردنی كۆمەڵێك هەلومەرجی 
تایبەتی هەیە، ه������ەر هونەرمەندێك توانای ئابوورییەكی پتەوی هەبێت 
و جەم������اوەر لە دەوری خۆی ك������ۆ بكاتەوە ئینجا دەبێت������ە خاوەنی ئەو 
شوناس������ە، بەڵام بەداخەوە هونەرمەندانی كورد لە ئیس������تانبوڵ لەباری 
ئابووریدا س������تابیل نین لەبەر كوردبوون و گۆرانی گوتنیان بەكوردی، 
بۆی������ە كوردەكانی ئیس������تانبوڵ پتر س������ەرگەرمی دابینكردنی بژێوی 
ژیانیان������ن و بە تەواوی فری������ای كاروهونەرەكەیان ناك������ەون، بەڵام من 
توانی������م زۆر س������وود لە ناوەن������دی كولتووری میزۆپۆتامی������ا وەربگرم و 
دەروازەیەكی باش������ی لەبەردەم من واڵا ك������رد بۆ ئەوەی تاڕادەیەك بتوانم 
 ناسنامەی مۆزیك و گۆرانی و ئیستانبوڵ لە خۆمدا بەرجەستە بكەم.

* وا بزانم ماوەیەك لە)كۆما چیا(ش كاری هونەریت ئەنجامداوە؟
- بێگوم������ان كۆما چیا هەلێكی باش������ی بۆ رەخس������اندم تا بتوانم 

ئەزموونی لەنێو هونەری مۆزیك و گۆرانیدا قووڵتر بكەمەوە، بەڵام 
من خۆم لە)10(س������اڵییەوە بناغەیەكی هونەریم تێدا هەبووە، لەبەر 
ئ������ەوەی بنەماڵەكەمان بنەماڵەیەكی هونەردۆس������ت بوون و بەردەوام 

هانیانداوم.
* ل������ە بنەماڵەكەتان بێجگە لەتۆ، كەس������ی دیكە كاری هونەری 

دەكات؟
-تەنیا براكەم بەش������ێوەیەكی ئەماتۆری ئامێ������ری تەنبوور لێدەدات، 

بەڵام بەگشتی كەشوهەوایەكی هونەری لەماڵەوەمان رەخسابوو، باوكم 
گوێگرێكی زۆر باش بوو، گوێی لە هونەرمەندە رەسەنەكانی وەك)ئارام 
تیگران( و)مورادۆ( و... تد دەگرت، بۆیە لەنێو كەشوهەوای مۆزیكی 

كوردیدا گەورە بووم.
* ئەم������ە بۆت������ۆ دژوار نەبوو، لەكاتێكدا تەنیا ت������ۆ لەماڵەوە كاری 

هونەری دەكەن؟
- بێگوم������ان زۆر دژوار ب������وو، لەو بڕوایەدام ئەگەر ش������وو بكەم و 
منداڵم هەبێت و ببم بەدایك رەوش������ەكە دژوارتریش دەبێت، بۆیە من زۆر 
ماندوو بوونم كێشا هەتاكو بەشێوەیەكی زانستی و ئەكادیمی خوێندن و 

راهێنانی مۆزیكم تەواوكرد.
لەبەر ئەوەی)5(ساڵ لەمەوبەر بەس������ەركەوتوویی كۆلێژی مۆزیكم 

تەواو كرد.
* سەرنج دەدەی هەرچەندە كۆنسێرتەكانی مۆزیك زۆر دەبن، ئەوەندە 
ئاس������تی مۆزیك و گۆرانی كوردی لاواز دەبێت... تۆ هۆكاری ئەمە 

بۆچی دەگەڕێنیتەوە؟
- بەداخەوە هەركاتێك كۆنس������ێرتەكان زۆر دەبن، تاموچێژی مۆزیك 
و گۆران������ی كەمتر دەبێت، لەبەر ئەوەی تەكنیك و ئۆرگانیزاس������یۆنی 

كۆنسێرتەكان لاوازن و رۆحی هونەرەكە دەكوژن.
* ئەمج������ارە كە لەڕێی)ك������ۆڕەك تیلیكۆم(ەوە ب������ۆ هەولێر هاتی، 

سەرنجەكانت چی بوو؟!
- س������ەردانی ئەمجارەم وەكو س������اڵی رابردوو ب������ە هەیەجان و جۆش 
نەبوو، لەبەر ئەوەی ئەمس������اڵ لەڕێی فڕۆكەخانە هاتم، بەڵام س������اڵی 

بینی������م پار لە دەروازەی سنووری ئیبڕاهیم خەلیل كاتێك 
لەسەر پانكارتێك نووس������راوە )بەخێربێن بۆ 

كوردس������تان( لە ناخەوە گریام، چونكە 
بەڕاس������تی ب������ۆ من وەك������و خەونێك 
وابوو، چونكە ئێمە س������اڵەهایە بە 
چیرۆكی كوردستان دەژین، بەڵام 
دواتر بەچاوی خ������ۆم پایتەختی 
هەرێمی كوردس������تانم بینی، كە 
خەریكە خونچ������ەی هیواكانمان 
دەپشكوێت، لەبەر ئەوەی ئێمەی 
كورد لە باكووری كوردستان زوڵم 

و ناهەقی زۆرمان 
بینیوە و 

تائێس������تا زمانی دایكمان قەدەغەیە و تەحەمولی پەیڤی كوردی ناكەن، 
بەداخەوە من زۆر دڵم دێش������ێ كاتێك دەبینم دەوڵەتی تورك هەقارەت لە 
ئەزموونی باش������ووری كوردستان دەكات و راس������تییەكانی ئەو پارچەیە 

چەواشە دەكات.
* ئێس������تا مۆزی������ك و گۆران������ی ك������وردی لەنێو رەس������ەنایەتی و 
مۆدێرنیزاس������یۆندا دێ و دەچێ و كەوتۆتە نێو كریزێكەوە، بەتێڕوانینی 
ئێوە چۆن دەتوانین س������ەنتێزێكی هونەری بۆ مۆزیك و سترانی كوردی 

دروست بكەین؟
- لە راستیدا مۆزیك و گۆرانی كورد ئەمڕۆ لە ژێرناوی رەسەنایەتی 
و نوژە نبووندا لەنێو ئاڵۆزییەكی گەورەدا تێدەپەڕێت، ئەمەش تاڕادەیەك 
وابەس������تەی ئابووری و بنەماگەی مۆزیكە، ئ������ەم تەرزە هونەرییە پتر 
هەوڵ و ماندووبوون و دڵس������ۆزیی گەرەكە، پێویس������تی بە رۆحیەتێكی 

بێگەرد هەیە تاكو بتوانین سەنتێزێكی دروست بەرهەم بێنین.
* ئ������ەو تەوژم������ەی ئەمڕۆی 
مۆزیك  گیرۆدەی  كە  ئەرابێس������ك 
ب������ووە چۆن  و گۆران������ی كوردی 

دەنرخێنن؟
گرێ������دراوی  تەوژم������ە  -ئ������ەو 
بندەس������تی كوردانە، كە پتر لە ژێر 
كاریگ������ەری كولت������ووری نەتەوەی 
سەردەس������تە، بەتایبەتی كولتووری 
عەرەبی، ئەم������ە زۆر خراپ نییە، 
ب������ەڵام ئەگ������ەر بێتوو ئەرش������یفی 

نەتەوەییمان بپارێزین.
* پێتوایە ئاوێتە بوونی هونەری 
توركی، عەرەبی و فارسی لەگەڵ 
هون������ەری ك������وردی زەرەری هەیە 

سوود؟
ئێم������ە  ئەوەی������ە  -زیانەك������ەی 
رەسەنایەتی خۆمان لەدەست بدەین، 
ب������ەو مانایەی كاتێك خەڵكی كورد 
حەز لە س������تایلی هەڵپەڕكێ بكات 
بەڵام من مەجب������وور نیم گۆرانی 
ئەوەی  لەب������ەر  بڵێم،  هەڵپەڕك������ێ 
ئەگەر من هەم������وو كات بەدوای 
بێگومان  بكەوم  س������ادە  خەڵكێكی 
هیچ پێش������ڤەچوونێك روونادات، بۆیە دەبێت هونەرمەند پێش������ەنگایەتی 

رۆشنگەریی گەلەكەی بكات و رێگا باش بە خەڵك نیشانبدات.
* تەڤگەری مۆزیك و سترانی كوردی لە باشووری كوردستان چۆن 

هەڵدەسەنگێنن؟
- لەراس������تیدا لە باش������ووری كوردس������تان هەلومەرجێك������ی لەبار بۆ 
پێش������كەوتنی هونەری كوردی رەخساوە، لێرە ئیمكانیاتی ماددی هەیە 
و كۆمپانی������ا و حكومەتمان هەیە كە ه������اوكاری كەرتی هونەری دەكەن 
و تەلەڤزیۆن و س������تۆدیۆ و مەتریالی هونەری هەیە. بەڵام لە باكووری 
كوردس������تان ئەو زەمینە س������ازییە بەدی ناكرێت لە بەر ئەوەی دەوڵەت 

هەمیشە ئاستەنگە لەبەردەم پێشكەوتنی هونەری كوردی.
* با بچینە دنیای پرس������ە تایبەتیەكان. دەخوازین بپرس������ین ئەگەر 
ئێوە زەواج بكەن نابێتە ئاس������تەنگ لەبەردەم ب������ەردەوام بوونت لەكاری 

هونەری؟
- بێگوم������ان زەواج پانتایی دەرفەت������ەكان كەمتر دەكاتەوە. بەڵام من 
دەخوازم ژیانی هاوسەرگیری پێكبهێنم، بێئەوەی كاریگەری لە هونەرەكەم 

بكات بە مەرجێك لەباری خێزانییەوە هاندان هەبێت و رۆشنبیر بن.

* مەرج و داخوازییەكانی تۆ بۆ زەواج چین؟
- مەرجی من ئەوەیە، ئێس������تا چۆن������م دوای زەواجیش دەبێ لەگەڵ 
هونەركەم لە تەماس دابم و كەس نەبێتە رێگر لەبەردەم خولیاكانم، دەبێ 
ئەو كەس������ەی شووی پێدەكەم پێش هەموو ش������ت كورد بێت و كەسێكی 
رۆشنبیر بێت و هونەرەكەی من قەبوڵ بكات و دەستدرێژی نەكاتە سەر 
ماف و ئازادییەكانی من، بەش������ێوەیەك من بتوانم دوای زەواجیش لەسەر 
پێی خۆم بوەس������تم، هەروەها دەبێ ئەو كەس������ە خەمخۆرێكی گەلەكەی 

بێت.
* قەت لە گۆڕەپانی سیاس������ی كارت ك������ردووە، وەك رێكخراوەكانی 

ژنان و لاوان؟
- مرۆڤی بێ سیاس������ەت قاوغێكی پ������ووت و بوونێكی بێ مانایە، 
گەرەكە هەر كەس خاوەن ئایدیۆلۆژیا و رامانێكی تایبەتی بێت بۆ ژیان، 

بەتایبەت كە كۆمەڵگای كوردان كۆمەڵگایەكی بە سیاسی كراوە.
* هونەر و سیاسەت چ پێوەندییەكیان هەیە؟ 

- ه������ەر یەكەیان تەواوكەری ئەویتریانن، بۆ نموونە میللەتی كورد لە 
باكووری وڵاتی خۆی لە رێی گۆرانییە نەتەوەییەكانی ش������ڤان پەروەر 
ناس������ی. بە هەزاران لاوی كورد لە ژێر كاریگەری گۆرانییەكانی شڤان 
تەڤلی ریڤەكانی بەرخودانی كوردان بوون لە دژی زوڵم و داگیركاری و 

ناسیۆنالیزمی نەتەوەی سەردەست.
* زیاتر حەز لە چ پەیڤێك دەكەن؟

- پەیڤێكی جگەرخوێن هەیە، دەڵێت: "شێعر شێرە، نە ژنە نە مێرە"
* رقت لە چ پەیڤێك دەبێتەوە؟

- رقم لە پەیڤی حەماسی سیاسەتمەداران دەبێتەوە.
* چ شتێك دەتهێنێتە جۆش؟

- ئەو كاتەی سەیری سینەما دەكەم زۆر بە جۆشم.
* چ شتێك جۆشەكەت دەكوژێ؟

- ستەم.
* زیاتر حەز لە چ دەنگێك دەكەیت؟
- دەنگی شڤان پەروەر و جوان حاجۆ.
* ئەی رقت لە چ دەنگێك دەبێتەوە؟

- حەز لە دەنگی )مۆزیكی )هیپ- هاپ( و كڵاب ناكەم.
* ئەگەر هونەرمەند نەبوایت، حەزت دەكرد چ كارێك بكەیت؟

- من حەزم دەكرد وەك هونەرمەندە ئەوروپییەكان، خانوویەكی گەورەم 
لە نێو سروشتێكی باڵكێش هەبێت.
* حەزت دەكرد لە كوێ بژیت؟

- هەمیشە حەز دەكەم لە وڵاتی خۆم بژیم.
* كەموكوڕی گەورەی تۆ چییە؟

- لە ئەنجامدانی كارەكانم خاو و خلیسكم، دوو دڵ و رارام.
* چۆن نیگەرانی و خەمگینی خۆت دەردەبڕیت؟

- لە رێی مۆزیك و گۆرانییەوە.
* دروشمی ژیانت چییە؟

- داهێنان.
* خەونی گەورەت چییە؟

- دروستبوونی كوردستانێكی سەربەخۆ.
* حەزت دەكرد چەند ساڵ بژیت؟

- ناخوازم لە )45-50( ساڵ زیاتر بژیم.
* ئەی حەزت دەكرد چۆن بمریت؟

- حەز دەكەم لەسەر تەختەی شانۆ بەدەم چڕینی گۆرانییەوە بمرم.
*سوپاس بۆ ئەم دەرفەتە؟

- سوپاس بۆ ئێوەش، هیوادارم جارێكی دیكە لە ئیستانبوڵ یەكتری 
ببینیەوە، خۆشحاڵم كە لە گۆڤارەكەتان گرنگیتان بە كارو چالاكییەكانی 

من داوە.

ئافرەت لە سینەمای عەرەبی
 نیشاندانی جەستە بەر لە بەهرە 

ئایا ئافرەت لە سینەمای رۆژهەڵاتی و عەرەبی بەكارهێنراوە 
بۆ خزمەتكردنی هیوا و ئاواتەكانی یان وەك یەكەیەكی دیكۆر و 
رووناكی و كۆمبارس؟ ئایا نهێنی بوونی لە سینەمای ئەمڕۆدا 

چییە.
زۆر لە رەخنەگر و هونەرمەندان دووپاتیان كردەوە ئافرەت ئەو 
رۆڵ و رێ������ڕەوی نەگرتووە كە پێی س������پێردراوە و وای لێدەكات 
پێگەیەكی گونجاو و ش������یاوی هەبێ������ت و نوێنەرایەتی نیوەی 
كۆمەڵگا بكات، چونكە رۆڵی ئافرەت هەمیش������ە لەنێوان پاكی 
و فێڵ و ئیغرادا خولاوەتەوە، جارێك وانیش������ان دەدرێت كە زوڵم و 
ستەمی لێكراوە لەلایەن پیاو و بە دابونەریتە كۆنەكان دەوردراوە، 
لە هەندێكی ش������وێنی دیكەدا یاریكەرێكی بە فرتوفێڵە و لەش 
و جوانی خۆی بەر لە توانا و بەهرەكانی نیش������ان دەدات، جاری 
واش هەیە مرۆڤێكی توندڕەوە تەنانەت لە كوش������تنیش بە دوور 
نییە، كەواتە دەبێ رۆڵی ئافرەتی عەرەبی لە سینەمادا چی بێت 
و چ پەیوەندییەكی بەم نموونە س������ینەماییانەوە هەیە، ئاژانسی 
رۆژنامەنووسی عەرەبی لە میس������ر لێكۆڵینەوەیەكی دەربارەی 
رۆڵ������ی ئافرەتی رۆژهەڵاتی بە گش������تی و عەرەبی بەتایبەتی 
لە س������ینەما و چۆنیەتی بەرگری كردن لە مافەكانی خۆی و 
شێوازی نیشاندانی كێشە و گرفتەكانی و دۆزینەوەی چارەسەری 
گونج������او بۆیان ئەنجامداوە لێ������رەدا پوختەی لێكۆڵینەوەكە بڵاو 

دەكەینەوە.
نووس������ەر و سینارێس������تی میسری ئوس������امە ئەنوەر عوكاشە 
دووپات������ی دەكاتەوە كە واقع������ی كۆمەڵایەتی زۆر دوورە لەوەی 
كە س������ینەمای عەرەبی نیشانی دەدات و دەڵێ: لە كاتی گفتو 
گۆ كردن دەربارەی ئێش و ئازارەكانی ئافرەت، تەنیا باسی ئەو 
ه������ۆكار و بارودۆخانە دەكەین كە بوونەتە هۆی دروس������تبوونی 
گرفتەكە بۆیە كێشەی ئازارەكانی ئافرەت بە وردی دەرناكەوێت، 
چونكە لە س������ینەمادا حیس������اباتی تایبەت هەیە، بە مانایەكی 
دیكە زۆر پێویس������ت نییە كە واقعەك������ە وەك خۆی بخرێتە روو، 
ب������ەڵام وا لە خەڵك دەكات كە هاوس������ۆزییان هەبێت بۆ ئافرەت، 
بێگومان زیادەڕۆیی لە سینەمادا هەیە و زۆربەی ئەو كارانەی 
كە باس لە كێش������ەی ئافرەت دەكەن لە چوارچیوەی دابونەریتی 
كۆمەڵایەتیی������ەوە باس������یان ك������ردووە و لە رووی س������ینەمایەوە 
موبالەغ������ەی تێدایە و دەربڕی واقعی كۆمەڵگا نین، بۆ نموونە 
س������ییانەكەی نەجیب مەحفوز، كە تێیدا كەس������ایەتی پیاو وەك 
دەس������ەڵاتدار بەسەر هەموو شتێك نیشان دەدات، لە هەمان كاتدا 
هاوسەرەكەی)ئافرەت( وەك كاڵایەكی بێ بەها نیشان دراوە كە 
ئەمە لە كۆمەڵگادا نییە و ئەوەی س������ینەما نیشانی دا گەورە 

كردنی ئەو وێنەیە بوو تا بوو بە دیاردە.
سینەمای جەستە

ئینعام محەمەد عەلی كە خانمە دەرهێنەرێكی میسرییە پێی 
وایە لە سینەمای میس������ری لە زۆربەی كارەكاندا بەشێوەیەكی 
گش������تی هاوس������ۆزییەكی بەرامبەر بە ئافرەت نیشانداوە، بەلام 
تا ئێس������تا تەنان������ەت فیلمێكیش بەرهەم نەهات������ووە كە باس لە 
ه������ۆكاری ئازارەكانی ئافرەت یان دید و بۆچوونی كۆمەڵگای 

رۆژهەڵاتی بە گش������تی بۆ ئەم دیاردەیە بكات، ئینعام هەروەها 
دەڵێ: لە س������ینەمادا زیاتر جەستەی ئافرەت ئیستیغال دەكرێت 
نەك دەربڕینی كێش������ەكانی، هەورەها تا ئێستا چارەسەرێكی بۆ 

كێشەی ئافرەت نەدۆزیوەتەوە.
ئیناس دغێدی كە 
كارە سینەماییەكانی 

زۆری  مش������تومڕی 
لەس������ەرە دەڵ������ێ: ل������ە 

عەرەبی������دا  س������ینەمای 
ئاف������رەت  جەس������تەی 

فیلمەكانی  بەكاردەهێنرێت، 
سێكسی زۆرن، بەڵام هەستی 

جەماوەری نەجوڵاندووە و تەنیا 
ئامانج������ی فرۆش������تنی پلیت������ی 

زۆرترە، ئین������اس دووپاتی دەكاتەوە 
ك������ە گرفتەكە لەش������ی ئافرەت نییە 

بەڵكو گرفتەكە لە چۆنیەتی مامەڵە 
كردن������ە لەگ������ەڵ جەس������تەی ئافرەتدا، 

چونكە باس كردن س������ێكس و گرفتەكانی كارێكی ئاس������اییە و 
دەبێ بە شێوەیەكی زانس������تی مامەڵەی لەگەڵدا بكرێت، بەڵام 
بەو شێوەیەی ئێستا س������ینەمای رۆژهەڵاتی بە گشتی باسی 
دەكات، لەشی ئافرەت شوێنی وروژاندنی زیاتری ئارەزووەكانی 
سێكس������ییەكانی پیاو، ئیناس هەروەها دەڵێ: پێویس������تە رێز لە 
ئافرەت و جەس������تەی بگیرێت لە بەرامبەر جەماوەر كە پێی وایە 

ئەمە تەنیا كاری ئافرەتە.
كەچ������ی نەبیلە عوبێد بەرگری لە رۆڵەكانی خۆی دەكات و 
دووپاتی دەكاتەوە ئەگەر رۆڵی ئیغرا لە فیلمەكانیدا نەبوایە ئەوا 
رازی نەدەبوو بەش������داری تێدا بكات، چونكە ئیغرا و وروژاندن 

ئاس������اییە  كارێكی 
ئەوی������ش هونەرە كە 

یاسا و بنەمای خۆی 
هەیە و زۆر لە ئەستێرە 

جیهان  بەناوبانگەكان������ی 
نواندنی  ب������ە  تایبەتمەندن 

ئیغ������را و خەڵاتی  رۆڵ������ی 
بەدەس������ت  گ������ەورە  جیهانی 

هەروەها  ب������وارەدا،  لەو  دەهێنن 
زۆر ج������اری وا هەی������ە كە ئیغرا 

زۆر پێویس������ت بووە بۆ پەرەپێدانی 
درام������ای فیلمەكە وەك لە فیلمی ) 

المراة و الساطور(.
بیروڕای  هەم������ان  زایدیش  مەعالی 

نەبیل������ە عوبێدی هەیە و دەڵێ: ئەكتەر بە تەنیا بەرپرس نییە لە 
دیمەنی ئیغرا و سەرنجڕاكێش������ان بەڵكو دەرهێنەر و بەڕێوەبەری 
وێنەگرتن و جوڵەی كامیرا بەرپرس������ن لە نیشاندانی ئافرەت بەو 

شێوە سەرنجڕاكێشە لەسەر شاشەی سینەما، ئەویش وەك نەبیلە 
دەڵ������ێ: ئیغرا كارێكی مەعنەوی نییە، بەڵام یاس������ا و بنەمای 
تایبەتی خۆی هەیە و ئیغ������را هونەرێكی بەرزە، ئەم هونەرە لە 
میس������ر لەگەڵ وازهێنانی هونەرمەندان هودا سوڵتان و فاتیما 
روشدی و هندی رۆستم و برلنتی عەبدولحەمید كۆتایی هات، 
چونك������ە ئەمانە زۆر بە جوان������ی دەیانتوانی رۆڵەكانی ئیغرا بە 
بەرزی نیشان بدەن، بەڵام ئەوەی ئێستا هەیە ئیغرایەكی سووكە 
و پش������ت بە خ������ۆ رووت كردنەوەی و وروژاندن������ی ئارەزووەكانی 

دەبەستێت.
سیخوڕی

سەرەڕای كەمی ژمارەی فیلمەكانی سیخوڕی لە سینەمای 
عەرەبیدا، كەچی ئافرەت رۆڵێكی سەرەكیی هەبووە لەم فیلمانەدا 
هەر لەم فیلمانەش������دا ئافرەت لە زۆر سیفەتە جیاجیاكانی خۆی 
داماڵدرا وەك زیرەكی و جوانی بێ س������نوور و سەرنجڕاكێشان كە 

هەموو شتێك دەبەزێنێ، چونكە 
لەم فیلمانەدا كێشەی ئافرەت و 
ئەو پ������رۆژەی خزمەتی پێدەكات 
وا دەردەكەوێ������ت ك������ە ئامانجی 
س������ەرەكی ژیانیەتی، لێرەدا پیاو 
دەبێتە ئامرازێك بۆ خزمەتكردنی 
ئافرەت وەك لە فیلمی )حیكمەت 
دەرهێنانی  ل������ە  ك������ە  فەهمی( 
حوس������امەدین مس������تەفایە، لەم 
فەهمی  حیكم������ەت  فیلم������ەدا 
ئەڵمانی  بە سیخوڕێكی  چاوی 
دەیەوێت  ئەوی������ش  كە  دەكەوێت 
دژی بەریتانیا كاری سیخوڕی 
بكات، بەڵام كاتێك دەزانێت دژی 
وڵاتەكەی  بەرژەوەندییەكان������ی 
رادەوس������تێت  دژی  دەكات،  كار 
و هەوڵی لەناوب������ردن و كەوتنی 
دەدات، ل������ە فیلم������ی  )الصعود 
نێرینە  رەگ������ەزی  الهاویە(  الی 
دەبێتە هۆكارێكی س������ەرەكی بۆ 
دەس������تكەوتنی دیكیۆمینتەكان، 
لەم فیلمەدا سێكس جۆرێكە لە 

كارە سەرەكییەكان.
نووسەر و سیناریست مەحمود 
قاس������م دووپاتی دەكاتەوە كە لە 
فیلمی )مهم������ە فی تل ابیب( 
ئافرەتە س������یخوڕەكە جلوبەرگی 
نوێ و گرانبەها دەپۆش������ی و لە 
نیشتەجێ  گەورەشدا  خانووەكی 
بوو، بی ئەوەی بزانرێ پێش������تر 
ئاس������تی ژیانی چ������ۆن بووە، لە 
فیلمی )فخ  الجواسیس(یش������دا 
دالی������ا كچێك������ی ه������ەژار بوو 
بارودۆخ������ی كۆمەڵایەتی پاڵی 
پێوەنا كە ب������ەرەو دەرەوەی وڵات 
دەكەوێتە  لەوێ������ش  بكات  كۆچ 
داوی هەواڵگریی ئیسرائیلییەوە، 

بۆی������ە لەم جۆرە فیلمانەدا خیانەت لە وڵات دەكرێت بەرامبەر بە 
بڕە پارەیەك و گۆڕانگارییەكی كۆمەڵایەتی بەرچاو و لەوانەیە 
ه������ەر گۆڕانكارییە لەناكاوەكان هۆكارێك بن بۆ ئەوەی ئافرەتان 
بەم رۆڵانە رازی بن، بەڵام س������ەرەڕای ئەمەش كۆتایی ئافرەت 

لەم جۆرە فیلمانە كارەسات بووە.
توند و تیژی ئافرەت

لە هەندێك ماوەدا سینەمای عەرەبی شەپۆڵێكی فیلمی نوێ 
سەریهەڵدا كە ئافرەتی لەناو چوارچێوەیەكی داپۆشراو بە توندو 
تیژی نیشان دا كە ئەویش لە ئەنجامی كرانەوەیەكی بێ بەرنامە 
بوو ب������ەرەو كلتووری رۆژئاوا، لەم بوارەش������ەوە فیلمەكانی نادیا 

ئەلجوندی لە پێشەوە دێن .
دەرب������ارەی بڵاوبوونەوەی ئەم جۆرە فیلمانە رەئفەت بەهجەتی 
رەخنەگر دەڵێ: دیاردەی توندو تیژی لە كۆمەڵگا عەرەبییەكاندا 
بە ش������ێوەیەكی دیار وبەرچاو لە س������ینەمادا رەنگی داوەتەوە و 
زۆر ئاساییش������ە ئەگ������ەر ل������ە 
بكرێت،  پێش������كەش  سینەمادا 
ب������ەڵام كاتێك ئەم������ە دەربڕی 
كۆمەڵایەت������ی  دیاردەیەك������ی 
دیاریك������راو نەبێت لێرەدا دەبێتە 
مایەی دروستبوونی مەترسی 
و دەبین������ە لاس������ایی كەرەوەی 
لە  و،  ئەمریكی  س������ینەمای 
س������ایەی ئەم جۆرە فیلمانەوە 
ئاف������رەت دەبێت������ە بوونەوەرێك 
ل������ە كۆمەڵگادا  بوون������ی  كە 
بنەرەتدا  ل������ە  نیی������ە، چونكە 
لەكۆمەڵگای  دیاردەی������ە  ئەم 
رۆژهەڵاتیدا نییە، رەخنەگری 
سەبان  د.رەفیق  س������ینەمایی 
توندو  فیلمەكانی  وای������ە  پێی 
تی������ژی ئافرەت������ان لاس������ایی 
كوێران������ەی  كردنەوەیەك������ی 
سینەمای ئەمریكییە، چونكە 
توند و تی������ژی پیاو و ئافرەت 
لێك جودا نین و دیاردەی توند 
و تیژی ئافرەتان لەسەر شاشە 
تەنیا دیاردەیەكە بۆ بازرگانی 
بەكاردەهێنرێ������ت، بەڵام خانمە 
ئەكتەری بەناوبانگی میسری 
نادی������ا لوتفی دەڵ������ێ: یەكێك 
لە ه������ۆكارە س������ەرەكییەكانی 
وازه��ێنانی لە ك���������������������اری 
كە  بوو  ئ�������������ەوە  هون������ەری 
س������ینەما وێنەیەكی ساختەی 
ئافرەت������ی رۆژه�����������������ەڵاتی 
سەرەڕای  ئەمە  دەدا  نیش������ان 
ئەوەی دیاردەی توند و تیژی 
ئافرەتان كاریگەرییەكی سلبی 

هەیە لەسەر كۆمەڵگا.
سەرچاوە/ ئاژانسی 
رۆژنامەوانی عەرەبی


